
НИЙГМИЙН ДААТГАЛЫН ЕРӨНХИЙ ГАЗАР 

2021 оны үйл ажиллагааны тайлан 
 

 

 

 

 

 

 

 

 

 

 

 

 

 

 

 

 

 

 

НИЙГМИЙН ДААТГАЛЫН ЕРӨНХИЙ ГАЗРЫН 
2021 ОНЫ ҮЙЛ АЖИЛЛАГААНЫ ТАЙЛАН 

 

 

 

 

 

 

 

 

 

 

 

 

 

 

 

 

 

 

Улаанбаатар хот 

2022 он 

 

 



НИЙГМИЙН ДААТГАЛЫН ЕРӨНХИЙ ГАЗАР 

2021 оны үйл ажиллагааны тайлан                              1 
 

 

1.САЛБАРЫН ЭРХ ЗҮЙН ОРЧИН 

 1.1. Нийгмийн даатгалын хууль тогтоомжийн хэрэгжилтийн 

хүрээнд: 

Хөдөлмөр, нийгмийн хамгааллын сайдын 2018 оны А/73 дугаар тушаалаар 

баталсан Нийгмийн даатгалын багц хуулийн үзэл баримтлал, төсөл, танилцуулга 

бэлтгэх ажлын хэсгийг холбогдох төрийн болон 

олон нийтийн байгууллагуудын төлөөллүүдийг 

оролцуулан байгуулж, Нийгмийн даатгалын 

ерөнхий хуулийн болон Нийгмийн даатгалын 

сангаас олгох тэтгэврийн тухай,  Нийгмийн даатгалын сангаас олгох тэтгэмжийн 

тухай, Нийгмийн даатгалын сангаас олгох үйлдвэрлэлийн осол, мэргэжлээс 

шалтгаалсан өвчний тэтгэвэр, тэтгэмж, төлбөрийн тухай хуулиудын төслийг 

боловсруулж, үзэл баримтлалын төслийг батлуулав.  

Нийгмийн даатгалын сангаас олгох тэтгэврийн тухай хуулийн төслийн 6 бүлэг 

36 зүйл, 111 хэсгийг нэг бүрчлэн хэлэлцэн уг хуулийн төсөлд хуулийн үйлчлэх хүрээ, 

зарим нэр томъёоны тодорхойлолт, тэтгэврийн даатгалд шимтгэл төлж даатгуулсан 

иргэнд олгох тэтгэврийн төрөл, хугацаа, эрх үүсэх нөхцөл, тэтгэвэр тогтоох, 

өөрчлөх, олгохтой холбогдсон харилцаа, тэтгэвэр авах дундаж хугацааны 

илэрхийлэл, олон давхаргат тэтгэврийн тогтолцоо, өндөр насны тэтгэвэр тогтоолгох 

сонголт хийх эрх, Монгол улсын тэтгэврийн тогтолцоог шинэчлэх, олон давхаргат 

тэтгэврийн тогтолцоог нэвтрүүлэх, Нийгмийн даатгалын хуулиудад заасан нөхцлийг 

хангасан даатгуулагч бүр  суурь тэтгэвэр авах, хоёр давхаргын тэтгэврийг 

“Тэтгэврийн даатгалын шимтгэлийн нэрийн дансны арга”-аар тооцох, гурав дахь 

давхарга буюу хувийн нэмэлт тэтгэврийн давхаргатай байх зэрэг шинэчлэлийн 

асуудлыг тусган боловсруулав.  

Улсын Их Хурлын 2019 оны 11 дүгээр 

сарын 13-ны өдөр баталсан Зарим иргэний 

тэтгэврийн хэмжээг нэмэгдүүлэх тухай хууль, 

Засгийн газрын 2019 оны 484 дүгээр тогтоолоор 

баталсан “Зарим иргэний тэтгэврийн хэмжээг нэмэгдүүлэхэд баримтлах журам”-д 

зааснаар 1990 оны БНМАУ-ын тэтгэврийн хуулийн дагуу 1. Төрүүлсэн болон 3 

хүртэл настайд нь үрчлэн авсан дөрөв, түүнээс дээш хүүхдээ 6 настай болтол нь 

өсгөсөн, 15-аас доошгүй жил ажиллаж 50 насанд хүрсэн нөхцлөөр өндөр насны 

тэтгэвэр тогтоолгосон эх; 2. төрүүлсэн болон 3 хүртэл настайд нь үрчлэн авсан 

дөрөв, түүнээс дээш хүүхдээ 6 настай болтол нь өсгөсөн, 20-оос доошгүй жил 

ажиллаж нас харгалзахгүй нөхцлөөр өндөр насны тэтгэвэр тогтоолгосон эх; 3. 

Нийтдээ 27-гоос дээш жил ажиллаж нас харгалзахгүй нөхцлөөр өндөр насны 

тэтгэвэр тогтоолгосон эмэгтэй; 4. нийтдээ 32-оос дээш жил ажиллаж 55 насанд 

хүрсэн нөхцөлөөр өндөр насны тэтгэвэр тогтоолгосон эрэгтэй гэсэн хөнгөлөлттэй 4 

нөхцөл, болзол хангасан зарим иргэдийн тэтгэврийг 50000 төгрөгөөр нэмэгдүүлэн 

олгов.  

“Нийгмийн даатгалын багц 

хуулийн төсөл, үзэл 

баримтлал”-ыг батлуулсан. 

Зарим иргэдийн тэтгэврийн 
хэмжээг 50000 төгрөгөөр 

нэмэгдүүлэн олгов.   

Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн 

төлүүлэх тухай хууль, Засгийн газрын 2019 

оны 483 дугаар тогтоолоор баталсан “Малчин, 

хувиараа хөдөлмөр эрхлэгч иргэний 

тэтгэврийн даатгалын шимтгэлийг нөхөн 

төлүүлэх журам”-ыг 2020 оны 01 дүгээр сарын 

01-ний өдрөөс мөрдөж байна. Нийгмийн даатгалын ерөнхий газрын даргын 2020 

оны А/08 дугаар тушаалаар “Малчин, хувиараа хөдөлмөр эрхлэгч иргэний 

тэтгэврийн даатгалын шимтгэлийг нөхөн төлүүлэх журмыг хэрэгжүүлэх заавар”-ыг 

батлан аймаг, дүүргийн нийгмийн даатгалын хэлтсүүдэд хүргүүлэн хэрэгжилтэд 

хяналт тавин ажиллаж байна. Хуулийн хэрэгжилтийг зохион байгуулахад БШУЯ, 

ТЕГ, ЦЕГ, ШШГЕГ, ХХҮЕГ-тай хамтарсан тушаал батлан иргэний бүрдүүлбэл зохих 

тодорхойлолт, баримт бичгийг төрийн байгууллагуудаас цахимаар авч нийгмийн 

даатгалын үйлчилгээг иргэд, даатгуулагчид чирэгдэлгүй, хөнгөн шуурхай үзүүлэх 

чиглэлээр ажиллаж байна. Энэхүү хуулийн дагуу 16,2 мянган малчин, 1,3 мянган 

хувиараа хөдөлмөр эрхлэгч, нийтдээ 17,7 мян.хүн 34,5 тэрбум төгрөгийн тэтгэврийн 

даатгалын шимтгэл нөхөн төлж, 2020 онд шимтгэл нөхөн төлсөн 8348 иргэн шинээр 

тэтгэвэр тогтоолгон, тэдгээрийн тэтгэвэрт 15,9 тэрбум төгрөг зарцуулсан.  

Иргэний тэтгэвэр барьцаалсан зээлийн 

төлбөрийг төрөөс нэг удаа төлөх тухай хуулийн 

төслийн 8 зүйл, 20 хэсгийг боловсруулахад 

шаардлагатай тооцоолол, судалгааг хийж саналын 

хамт Хөдөлмөр, нийгмийн хамгааллын яаманд хүргүүлэв. Энэхүү хууль Улсын Их 

Хурлын 2020 оны 01 дүгээр сарын 10-ны өдрийн нэгдсэн хуралдаанаар батлагдсан 

бөгөөд хуулий хэрэгжилтийг зохион байгуулснаар 228,6 мянган тэтгэвэр авагчийн 

694,9 тэрбум төгрөгийн тэтгэвэр барьцаалсан зээлийг чөлөөлсөн.  

Ковид-19 цар тахлын улмаас үйл ажиллагаа нь 

доголдож, орлого нь буурч байгаа боловч ажлын 

байрыг хадгалж байгаа аж ахуйн нэгж байгууллага, 

тэдгээрт ажиллаж байгаа даатгуулагчийг 

дэмжихчиглэлээр Засгийн газраас авч хэрэгжүүлж 

байгаа арга хэмжээг хэрэгжүүлэх зорилгоор Нийгмийн даатгалын шимтгэлээс 

чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн төсөлд 

санал, холбогдох журмын төслийг боловсруулах ажлыг зохион байгуулав. Нийгмийн 

даатгалын шимтгэлээс чөлөөлөх, ажилгүйдлийн даатгалын сангаас дэмжлэг 

үзүүлэх тухай хуулийн хэрэгжилтийг зохион байгуулан төв, орон нутгийн нийгмийн 

даатгалын албадыг мэргэжил, арга зүйгээр ханган ажиллаж байна. Энэхүү 

үйлчлэлд 38,4 мян.ажил олгогч, 410,6 мян.даатгуулагч, 156,5 мян.сайн дурын 

даатгуулагч хамрагдсан. Нийт дүнгээр 914,8 тэрбум төгрөгийн шимтгэлийн 

хөнгөлөлт, чөлөөлөлт үзүүлсэн. Мөн хуулийн хүрээнд ажилгүйдлийн даатгалын 

сангаас 7,3 мянган аж ахуйн нэгжийн 80,9 мянган даатгуулагчид 44,2 тэрбум 

төгрөгийн дэмжлэг олгосон.  

 

Малчин, хувиараа хөдөлмөр 

эрхлэгчийн тэтгэврийн 

даатгалын шимтгэлийг нөхөн 

төлүүлэв.    

Иргэдийн тэтгэвэр 

барьцаалсан зээлийн 

төлбөрийг чөлөөлөв.     

Нийгмийн даатгалын 

шимтгэлээс чөлөөлж, 

ажилгүйдлийн даатгалын 

сангаас дэмжлэг үзүүлэв.  

1.2. Засгийн газрын 2016-2020 оны үйл ажиллагааны хөтөлбөрт 

тусгагдсан зорилтуудыг хэрэгжүүлэх ажлын хүрээнд:  

 

Эхчүүдийн хүүхдээ 3 нас хүртэл нь 

асрах хугацаанд төлбөл зохих шимтгэлийн 50 

хувийг төлсөн тохиолдолд үлдсэн хувийг 

тэтгэмжийн даатгалын сангаас эсхүл улсын 

төсвөөс хариуцан төлүүлэх ажлыг зохион 

байгуулав. Энэхүү ажлын хүрээнд 17,1 мянган эхийг сайн дурын даатгалд 

хамруулснаар нийт 6,3 тэрбум төгрөгийн нийгмийн даатгалын шимтгэлийг 

бүрдүүлсэн байна. Үүнээс тэтгэмжийн даатгалын сангаас 1,8 тэрбум төгрөгийн 

шимтгэлийг хариуцан төлж, 1,9 тэрбум төгрөгийн шимтгэлийг 9 мянган даатгуулагч 

эх өөрөө төлсөн байна. Харин улсын төсвөөс 1,2 тэрбум төгрөгийн шимтгэлийг, 8 

мянган даатгуулагч эх өөрөө 1,2 тэрбум төгрөгийн шимтгэлийг тус тус хариуцан 

төлсөн.  

Хүүхэд төрүүлсэн ээжүүдэд даатгуулсан 

хэлбэрээс нь үл хамааран хөдөлмөрийн 

хөлмнөөс адил хувиар тооцон жирэмсний болон 

амаржсаны тэтгэмжийг шимтгэл төлсөн 

хөдөлмөрийн хөлс, түүнтэй адилтгах орлогоос 100 хувиар тооцон олгох ажлыг 

зохион байгуулан тэтгэмжийн даатгалын сангаас нийтдээ 11,3 мянган даатгуулагч 

эхэд 10,1 тэрбум төгрөгийн жирэмсний болон амаржсаны тэтгэмжийг хугацаанд нь 

бүрэн олгов.  

Төрүүлсэн болон 3 хүртэл настайд нь 

үрчлэн авч 6 нас хүртэл өсгөсөн хүүхэд бүрийн 

тоогоор эхчүүдийн нийгмийн даатгалын 

шимтгэл төлсөн хугацааг жилийг 1 жил 6 

сараар нэмэгдүүлэн тооцож тэтгэвэр тогтоох ажлыг шинээр зохион байгуулан, 22,9 

мянган эхийн төрүүлэн болон 3 хүртэл настайд нь үрчлэн авч, 6 нас хүртэл өсгөсөн 

хүүхдийн тоогоор нийгмийн даатгалын шимтгэл төлсөн хугацааг нэмэгдүүлэн өндөр 

насны, тахир дутуугийн, тэжээгчээ алдсаны, цэргийн алба хаасны тэтгэвэр 

тогтоосноор эхчүүдийн тэтгэврийн даатгалын шимтгэл төлсөн жил дунджаар 5 жил 

нэмэгдэн, тэтгэвэр нь 7,5 хувиар илүү тогтоогдож, уг нэмэгдсэн жилд ногдох тэтгэвэрт 

10,5 тэрбум төгрөг зарцуулав.  

 

Засгийн газрын 2020 оны “Тэтгэврийн 

хэмжээг нэмэгдүүлэх тухай” 24 дүгээр тогтоолын 

хэрэгжилтийг зохион байгуулан 426,5 мянган 

тэтгэвэр авагч хамрагдаж, нийгмийн даатгалын сангаас олгох болон цэргийн алба 

хаасны 500,0 хүртэлх төгрөгийн тэтгэврийг 30,0 мянган төгрөгөөр, 500,0 мянга 

болон түүнээс дээш төгрөгийн тэтгэврийг 25,0 мянган төгрөгөөр, бүрэн тэтгэврийн 

доод хэмжээг 40,0 мянган төгрөгөөр тус тус нэмэгдүүлэв. Уг арга хэмжээний дүнд 

бүрэн тэтгэврийн доод хэмжээ 350,0 мян.төг, хувь тэнцүүлсэн тэтгэврийн доод 

3 хүртэл насны хүүхэдтэй 

ээжүүдийн нийгмийн баталгааг 

хангаж 50 хувийн шимтгэлийг 

төлөв. 

Ээжүүдэд даатгуулсан 
хэлбэрээс нь үл хамааран 

100 хувиар тэтгэмж олгов. . 

Төрүүлж өсгөсөн хүүхдийн 

тоогоор эхийн ажилласан 

хугацааг нэмэгдүүлэв.  

Тэтгэврийн хэмжээг 8 орчим 

хувиар нэмэгдүүлсэн.   

хэмжээ 300,0 мян.төг, дундаж тэтгэврийн хэмжээ 416,1 мян.төгрөгт хүрч, тэтгэвэр 

дунджаар 8.0 хувиар нэмэгдэв. Тэтгэврийн нэмэгдэлд 150,0 тэрбум төгрөгийг 

зарцуулав. 

2. НИЙГМИЙН ДААТГАЛЫН САНГИЙН ТӨСӨВ, ГҮЙЦЭТГЭЛ 

 

Нийгмийн даатгалын сангийн 2021 оны төсвийн тухай хуульд 2,398.7 тэрбум 

төгрөгийн орлого төвлөрүүлэхээр баталсан. Үүнд: Нийгмийн даатгалын шимтгэлийн 

орлого 1,803.7 тэрбум төгрөг, Эрүүл мэндийн даатгалын сангаас санхүүжих 1,1 

тэрбум төгрөг, улсын төсвөөс олгох санхүүгийн дэмжлэгийг 539.3 тэрбум төгрөгөөр 

баталсан бол нийт зарлагыг 2,594.3 тэрбум төгрөгөөр баталсан байна. Үүнд: 

Тэтгэвэр, тэтгэмж, төлбөр зардалд 2,567.2 тэрбум төгрөг, нийгмийн даатгалын 

байгууллагын үйл ажиллагааны зардалд 27.1 тэрбум төгрөг зарцуулахаар тус тус 

баталсан. 

График 1. Нийгмийн даатгалын сангийн төсөв /тэрбум.төг/ 

 

Нийгмийн даатгалын сангийн орлого 

Нийгмийн даатгалын санд 2021 онд шимтгэлийн орлого 1,803.7 тэрбум төгрөг 

төвлөрүүлэхээс 2,137.0 тэрбум төгрөгийг төвлөрүүлж, орлогын төлөвлөгөөг 118.5 

хувиар биелүүлсэн. /энэ дүнд эрүүл мэндийн даатгалын сангаас санхүүжих 1.1 

тэрбум, улсын төсвөөс олгох санхүүгийн дэмжлэг 593.9 тэрбум төгрөг ороогүй 

болно./ 

График 2. Нийгмийн даатгалын сангийн орлогын бүтэц /хувиар/ 

2019 он 2020 он 2021 он

2,208.8
1,812.3

2,398.7
2,068.5

2,494.1 2,594.3

Орлого Зарлага

Даатгуулагчийн шимтгэл

Ажил олгогчийн шимтгэл

Бусад орлого53.1%

46.5%

0.4%

Нийгмийн даатгалын сангийн нийт орлогын 53.1 хувь буюу 1,133.9 тэрбум 

төгрөгийг ажил олгогч, 46.5 хувь буюу 994.7 тэрбум төгрөгийг даатгуулагчийн төлсөн 

шимтгэл, 0.4 хувь буюу 8.4 тэрбум төгрөгийг ҮОМШӨ-ний улмаас тахир дутуу 

болсон даатгуулагчийн шимтгэлийн орлого болон бусад орлого эзэлж байна. 

Хүснэгт 1. Нийгмийн даатгалын сангийн орлогын биелэлт /тэрбум.төг/ 

№ Орлогын төрөл 2020 2021 

1 Улсын төсвөөс олгох дэмжлэг 399.5 593.9 

2 Ажил олгогч аж ахуйн нэгж, байгууллагаас 463.6 790.4 

3 Төсөвт газраас 290.1 343.4 

4 Даатгуулагчаас 522.9 854.6 

5 Сайн дурын даатгуулагчаас 138.0 137.6 

6 Гадаадад ажиллаж буй иргэдийн 2.8 2.6 

7 ҮОМШӨ-ний улмаас тахир дутуу болсон даатгуулагчийн 1.6 1.7 

8 ЭМДС-аас санхүүжих 1.1 1.1 

9 Бусад орлого 58.6 6.7 

Нийт 1,878.2 2,732.0 

  

 Мөн орлогын 27.8 хувь буюу 593.9 тэрбум төгрөгийг тэтгэврийн болон 

ҮОМШӨ-ний даатгалын санд улсын төсвөөс, 0.05 хувь буюу 1.1 тэрбум төгрөгийг 

ЭМДС-аас шилжүүлсэн санхүүжилтийн орлого тус тус эзэлж байна.                             

 Бусад орлого өмнөх оны мөн үетэй харьцуулахад 8.7 дахин буурсан нь НДС-

ийн чөлөөт мөнгөн хөрөнгийг арилжааны банкинд хадгалуулж хүүгийн орлого 

олоогүй, КОВИД-19 цар тахлын үед эдийн засагт үзүүлэх сөрөг нөлөөллийг 

бууруулах зорилгоор НД-тай холбоотой алданги, торгууль ноогдуулаагүйтэй 

холбоотой. 

Хүснэгт 2.  Нийгмийн даатгалын сангийн 2021 оны орлогын гүйцэтгэл 

№ Орлого 
Мөнгөн дүн 

/тэрбум.төгрөг/ 
Нийт орлогод 

эзлэх хувь 

1 Тэтгэврийн даатгалын сан 2,360.7 86.4 

2 Тэтгэмжийн даатгалын сан 180.1 6.6 

3 ҮОМШӨ-ний даатгалын сан 129.2 4.7 

4 Ажилгүйдлийн даатгалын сан 62.0 2.3 

Нийт 2,732.0 100 

  Нийгмийн даатгалын сангийн зарцуулалт 

   Нийгмийн даатгалын сангийн зардлын төсөв 2,594.3 тэрбум төгрөгөөр 

батлагдсан бөгөөд  2,565.5 тэрбум төгрөгийг тэтгэвэр, тэтгэмж, төлбөрт, 26.6 тэрбум 

төгрөгийг Нийгмийн даатгалын байгууллагын үйл ажиллагааны зардалд тус тус 

зарцуулсан.  

Хүснэгт 3. Нийгмийн даатгалын сангийн  2021 оны зарлагын гүйцэтгэл 

№ Зардал 
Мөнгөн дүн 

/тэрбум.төгрөг/ 
Нийт зардалд 

эзлэх хувь 

1 Тэтгэврийн даатгалын сан 2,281.8 89.0 

2 Тэтгэмжийн даатгалын сан 169.4 6.6 

3 ҮОМШӨ-ний даатгалын сан 30.7 1.2 

4 Ажилгүйдлийн даатгалын сан 57.0 2.2 

5 Үйл ажиллагааны зардал 26.6 1.0 

Нийт 2,565.5 100.0 

Нийгмийн даатгалын сангийн зарлага өмнөх оны мөн үеэс 113.7 тэрбум 

төгрөг буюу 4.4 хувиар өссөн.   

Хүснэгт 4. Нийгмийн даатгалын сангийн 2021 онд зарцуулсан мөнгөн дүн, үйлчлүүлсэн 

хүний тоо /мян.хүн, тэрбум.төг/ 

  

Нийгмийн даатгалын сангаар үйлчлүүлсэн иргэдийн тоо өмнөх оныхоос 194.7 

мянга буюу 22.8 хувиар өссөн бол НДБ-ын үйл ажиллагааны зардал 0.2 тэрбум 

төгрөг буюу 0.7 хувиар буурсан үзүүлэлттэй байна. 

 

Нийгмийн даатгалын хамралт 

 

График 3. Нийгмийн даатгалын хамралт /мян.хүн/ 

 
  

 Нийгмийн даатгалын мэдээллийн санд 2021 оны жилийн эцсийн байдлаар 

52.7 мянган Аж ахуйн нэгж байгууллага бүртгэгдсэн нь 2020 онтой харьцуулахад 3.4 

мянган ажил олгогч буюу 6.5 хувиар нэмэгдсэн. 

2019 ОН
2020 ОН

2021 ОН

969.5
953.4 1014.4

187.7
193.1

163.4

Албан журмын даатгуулагч Сайн дурын даатгуулагч

№ 

 
Нийгмийн 

даатгалын сан 
 

2019 он 2020 он 2021 он 

Хүний 
тоо 

Мөнгөн 
дүн  

Хүний 
тоо 

Мөнгөн 
дүн 

Хүний 
тоо 

Мөнгөн 
дүн 

1 Тэтгэврийн 412.9 1,839.2 437.1 2,153.6 455.5 2,281.8 

2 Тэтгэмжийн 210.3 124.1 191.2 145.4 364.5 169.4 

3 ҮОМШӨ-ний 8.7 30.8 7.6 31.6 5.7 30.7 

4 Ажилгүйдлийн 23.1 43.6 21.3 94.4 26.2 57.0 

5 
Үйл ажиллагааны 
зардал 

 24.5  26.8  26.6 

Нийт 655.0 2,062.2 657.2 2,451.8 851.9 2,565.5 

Мөн албан журмын болон сайн дурын даатгалд 1,177.8 мянган даатгуулагч 

хамрагдсан нь нийт ажиллах хүчний 96.0 хувийг эзэлж байна. /ҮСХ-ны 2021 оны 4-

р улирлын тоон мэдээгээр нийт ажиллах хүчний тоо 1,226.5 мянган хүн/ 

 Нийгмийн даатгалын сангаас үзүүлж буй тэтгэвэр, тэтгэмж, төлбөр 

зардал 

Тэтгэврийн даатгалын сан 

 

2021 онд тэтгэврийн даатгалын сангаас нийт 455.5 мянган иргэнд 2.3 их наяд 

төгрөгийн тэтгэвэр олгосон. Нийгмийн даатгалын тухай хууль хүчин төгөлдөр 

болохоос өмнө буюу 1995 оноос өмнө тэтгэвэр тогтоолгосон 49.3 мянган тэтгэвэр 

авагч, 19.7 мянган цэргийн албан хаагчдын тэтгэвэрт 379.0 тэрбум төгрөг 

зарцуулсан. 

Хүснэгт 5. Тэтгэвэр авагчдын тоо, зарцуулсан мөнгөн дүн /мянган хүн, тэрбум.төг/ 

№ 
Тэтгэврийн 

төрөл 

2019 он 2020 он 2021 он 

 Хүний 

тоо  

Мөнгөн  

дүн 

Хүний  

тоо 

Мөнгөн  

дүн  

Хүний  

тоо 

Мөнгөн  

дүн  

1 Өндөр насны 307.5 1,396.9 332.9 1,663.9 353.2 1,789.6 

2 
Тахир 

дутуугийн 
67.0 230.9 65.9 255.8 63.1 247.7 

3 
Тэжээгчээ 

алдсаны 
19.8 70.1 19.2 77.6 19.5 77.1 

4 Цэргийн 18.6 139.4 19.1 153.7 19.7 162.7 

Нийт 412.9 1,837.3* 437.1 2,151.0* 455.5 2,277.1* 

* Бусад зардал ороогүй болно.                           

График 4. Тэтгэврийн зарлага /тэрбум.төг/

 
 

Тэтгэврийн даатгалын зардал өмнөх оноос 126.1 тэрбум төгрөг буюу 5.5 

хувиар өссөн. 

0.00

500.00

1,000.00

1,500.00

2,000.00

2,500.00

2019  О Н

2020  О Н

2021  О Н

1,837.30 2,151.00 2,277.10

         График 5. Тэтгэвэр авагчдын бүтэц /хувиар/ 

Нийт өндөр насны тэтгэвэр авагчдын  

7.7 хувь нь хувь тэнцүүлсэн тэтгэвэр, 92.3 

хувь нь бүрэн тэтгэвэр авч байна. 

 2021 оны байдлаар НДС-аас олгож буй 

бүрэн тэтгэврийн доод хэмжээ 350.0 мянган 

төгрөг байгаа нь амьжиргааны доод 

түвшингээс 46.6 хувиар илүү байна. /ҮСХ-ны 

мэдээллээр 2021 оны Улаанбаатар хотын хүн 

амын амьжиргааны доод түвшин сарын 238.7 

мянган төгрөг/ 

    

 График 6. Тэтгэврийн доод болон дундаж хэмжээ /мян.төг/ 

 
 Улсын хэмжээгээр дундаж тэтгэврийн хэмжээ өмнөх оноос 1.5 хувиар өссөн.  

 Тэтгэмжийн даатгалын сан 

 

 Тэтгэмжийн даатгалын сангаас 364.5 мянган даатгуулагчдад 169.1 тэрбум 

төгрөгийн хөдөлмөрийн чадвар түр алдсаны, жирэмсний болон амаржсаны, 

оршуулгын тэтгэмж олгожээ.  

Хүснэгт 6. Тэтгэмж авагчдын тоо, зарцуулсан мөнгөн дүн /мян.хүн, тэрбум.төг/ 

* Үйл ажиллагааны болон бусад зардал ороогүй болно. 

2019 он 2020 он 2021 он

378.9
418.7 424.8

280.0
310.0

350.0

243.0 270.0
300.0

Дундаж тэтгэвэр Бүрэн тэтгэвэр Хувь тэнцүүлсэн тэтгэвэр

№ 
Тэтгэмжийн 

төрөл 

2019 он 2020 он 2021 он 

Хүний 

тоо  

Мөнгөн 

дүн  

Хүний 

тоо  

Мөнгөн 

дүн  

Хүний 

тоо  

Мөнгөн 

дүн  

1 
Хөдөлмөрийн чадвар түр 

алдсаны 
132.9 19.8 113.7 20.2 179.7 30.4 

2 Жирэмсний болон амаржсаны 63.4 90.2 64.6 109.9 64.9 119.3 

3 Оршуулгын 13.9 13.9 12.9 12.9 16.2 16.2 

4 
Эхийн хүүхдээ асрах чөлөөтэй 

байсан хугацааны шимтгэл 
- - 83.7 2.2 103.7 3.2 

Нийт 210.2 124.0* 274.9 145.2* 364.5 169.1* 

Хувь 
тэнцүүлсэн 

7.7%

Бүрэн 
тэтгэвэр 
92.3%

График 7. Тэтгэмжийн зарлага /тэрбум.төг/ 

 

Тэтгэмжийн даатгалын сангийн зарлага өмнөх оны мөн үетэй харьцуулахад 

23.9 тэрбум төгрөг буюу 14.1 хувиар нэмэгдсэн нь КОВИД-19 цар тахлын улмаас 

өвчлөлийн тоо нэмэгдсэнтэй холбоотой. 

ҮОМШӨ-ний даатгалын сан 

 

 2021 оны жилийн эцсийн байдлаар 5.7 мянган даатгуулагчдад тахир 

дутуугийн, тэжээгчээ алдсан, ХЧТА, хөдөлмөрийн чадвар нөхөн сэргээхтэй 

холбогдсон төлбөр, рашаан сувиллын зардалд ҮОМШӨ-ний даатгалын сангаас 29.0 

тэрбум төгрөгийг тус тус зарцуулсан. 

Хүснэгт 7. Тэтгэвэр, тэтгэмж, төлбөр авагчдын тоо, зарцуулсан мөнгөн дүн /мян.хүн, 

тэрбум.төг/ 

№ 
Тэтгэвэр, тэтгэмжийн 

төрөл 

2019 он 2020 он 2021 он 

Хүний 
тоо 

Мөнгөн 
дүн 

Хүний 
тоо 

Мөнгөн 
дүн 

Хүний 
тоо 

Мөнгөн 
дүн 

1 
Тахир дутуугийн 
тэтгэвэр 

4.0 24.2 3.9 24.8 3.7 24.4 

2 
Тэжээгчээ алдсаны 
тэтгэвэр 

0.5 2.7 0.5 2.9 0.5 2.9 

3 ХЧТА-ны тэтгэмж 1.1 0.7 1.1 0.9 0.7 0.7 

4 
Хөдөлмөрийн чадвар 
нөхөн сэргээхтэй 
холбогдсон төлбөр 

0.02 0.02 0.02 0.02 0.01 0.08 

5 
Рашаан сувиллын 
зардал 

3.2 0.9 2.1 0.6 0.8 0.2 

6 
Урьдчилан сэргийлэх 
арга хэмжээний зардал 

- 1.0 - 0.7 - 0.7 

7 

Тахир дутуугийн 
тэтгэвэр авагчдын 
тэтгэврийн даатгалын 
шимтгэл 

- 1.2 - 1.6 - - 

2019 он

2020 он

2021 он

124.0

145.2

169.1

Нийт 8.8 30.8* 7.6 31.5* 5.7 29.0* 

* Үйл ажиллагааны болон бусад зардал ороогүй болно.  

График 8. ҮОМШӨ-ний даатгалын сангийн зарлага /тэрбум.төг/ 

 

ҮОМШӨ-ний даатгалын сангийн зарлага 2.5 тэрбум төгрөгөөр буурсан. 

 

 Ажилгүйдлийн даатгалын сан 

 

2021 онд ажилгүйдлийн даатгалын сангаас 26.2 мянган даатгуулагч 57.0 

тэрбум төгрөгийн ажилгүйдлийн тэтгэмж авсан байна. 

График 9. Ажилгүйдлийн тэтгэмж авагчдын тоо, зарцуулсан мөнгөн дүн 

 

3. МЭДЭЭЛЛИЙН ТЕХНОЛОГИЙН ҮЙЛ АЖИЛЛАГАА 

 

 Нийгмийн даатгалын үйлчилгээг цахимжуулах ажлыг өргөжүүлэх, 

даатгуулагчдад чирэгдэлгүй шуурхай үйлчлэх зорилтын хүрээнд Нийгмйин 

даатгалын болон тэтгэврийн дэвтрийг цахим хэлбэрт шилжүүлж, 2021 оны 01 дүгээр 

сарын 01-ний өдрөөс эхлэн Нийгмийн даатгалд албан журмаар даатгуулсан 982.2 

2019 он
2020 он

2021 он

29.9

31.5

29.0

Тэтгэвэр,тэтгэмж зарлага

2019 ОН
2020 ОН

2021 ОН

23.1
21.4 26.2

43.5 50.2
57.0

Тэтгэмж авагчдын тоо/мян.хүн/ Зарцуулсан мөнгөн дүн /тэрбум.төг/

мянга, сайн дураар даатгуулсан 155.4 мянга,  нийтдээ 1137.7 мянган даатгуулагчид 

QR код бүхий Нийгмийн даатгалын цахим дэвтэр, шинээр тэтгэвэр тогтоолгосон 

32.7 мянган хүнд тэтгэвэр авагчийн цахим дэвтрийг олгоод байна.  

 Даатгуулагчийн эмнэлгийн хуудас, ажилгүйдлийн тэтгэмж авах, сайн дурын 

даатгалд хамрагдаж гэрээ байгуулах, сунгах, төлбөрөө төлөх зэрэг үйлчилгээг 

цахим хэлбэрт шилжүүлж, Нийгмийн даатгалын салбарт хэрэглэгдэж байгаа нийт 

30 төрлийн анхан шатны маягтыг бүрэн цахимжуулаад байна.  

 Нийгмийн даатгалын нэгдсэн мэдээллийн санд 51.9 мянган ажил олгогч, 

853.5 мянган албан журмын, 152.6 мянган сайн дурын даатгуулагч, 458.4 мянган 

тэтгэвэр авагчийн дэлгэрэнгүй мэдээлэл бүхий 74GB мэдээлэл агуулагдаж байгаа 

бөгөөд тогтмол баяжуулалт хийж, 160 загвараар 210 гаруй удаа мэдээллийн 

боловсруулалт, судалгаа хийж, хэрэглэгчдийг мэдээллээр хангалаа. 

 Төрийн 16 байгууллагатай төрийн мэдээлэл солилцооны ХУР системээр 

дамжуулан холбогдох мэдээллийг тогтмол солилцож байна.  

Азийн хөгжлийн банкны төслөөр хэрэгжүүлж буй НД-ын салбарын 

мэдээллийн шинэ системийг үе шаттайгаар туршин нэвтрүүлэх ажлыг эхлүүлж, 

2021 оны 11 сараас салбарын хэмжээнд байгууллагын нягтлан бодох бүртгэлийн 

болон хүний нөөцийн системүүдийн туршилтын ажлыг хийж байна.  

 

4. НИЙГМИЙН ДААТГАЛЫН ҮЙЛЧИЛГЭЭНИЙ ЧАНАР, 

ХӨГЖҮҮЛЭЛТ,ХҮРТЭЭМЖ 

“Нийгмийн даатгал” гар утасны аппликейшнийг 207.2 мянган иргэн идэвхтэй 

хэрэглэж байна. Тайлант хугацаанд 2,648 иргэнд баталгаажуулалтын нууц дугаарыг 

цахим хэлбэрээр олгож, утсаар 4,790 иргэнд заавар зөвлөгөө өгсөн байна. Цахим 

системээр дамжуулан 151.4 мянган ажил олгогч, давхардсан тоогоор 1.7 сая 

даатгуулагч шимтгэл төлөлтийн QR код бүхий тодорхойлолтоо үүсгэн ашигласан 

байна.  Даатгуулагчдад зориулсан вэб хуудсанд нийт 1.7 сая гаруй удаагийн 

хандалт хийгдэж, 26,842 иргэн Нийгмийн даатгалын мэдээлэл зөвлөгөөг авсны 501 

нь гадаад улс орнуудад ажиллаж байгаа Монгол иргэд байна. Төрийн үйлчилгээний 

109 ТҮЦ машинаас 4 төрлийн лавлагаа тодорхойлолтыг 130.5 мянган иргэн хэвлэн 

авчээ.  

 Нийгмийн даатгалын ерөнхий газар цахимаар 5,853, үүнээс www.ndaatgal.mn 

сайтын “Санал хүсэлт” буланд 739 санал хүсэлт, асуулт, “Нийгмийн даатгал” 

аппликейшнээр дамжуулан 4,952 санал хүсэлт, Засгийн газрын “Иргэд, олон 

нийттэй харилцах 11-11 төв”-д 162 асуулт ирүүлснийг ажлын 5 хоногт багтаан 

шийдвэрлэж  хариуг өгөв.  

  

 Албан бус хөдөлмөр эрхлэгчдийн Нийгмийн даатгалын хамралтыг 

нэмэгдүүлэх зорилгоор 3 сарын хугацаатай аяныг зохион байгуулж, 8,903 албан бус 

хөдөлмөр эрхлэгчид сайн дурын даатгуулагчдад Нийгмийн даатгалын хууль 

тогтоомжийг сурталчилах, Нийгмийн даатгалын цахим үйлчилгээ, ач холбогдлыг 

сурталчилан 3,196 иргэнийг шинээр сайн дурын даатгалд хамруулсан байна.  

 

http://www.ndaatgal.mn/

5. ЭМНЭЛЭГ ХӨДӨЛМӨРИЙН МАГАДЛАЛ 

 

Улсын хэмжээнд Эмнэлэг хөдөлмөрийн магадлах төв комиссоор тогтоогдсон 

хөдөлмөрийн чадвараа алдсан 105,607 иргэн байгаагаас Нийгмийн даатгалын 

сангаас 67,141, нийгмийн халамжийн сангаас 38,466 иргэн тэтгэвэр, тэтгэмж авч 

байна. Мөн  хөдөлмөрийн  чадвар  алдалтын  хувь,  хугацааг  шинээр  тогтоолгосон 

7,631, сунгуулсан 97,976, цуцлуулсан 9,926, нас барсан 2,728, хөдөлмөрийн нөхцөл 

сольсон 85, ажлын цаг хорогдуулсан 9 иргэн байна.  

Тайлант хугацаанд “Даатгуулагч (иргэн)-д хөдөлмөрийн чадвар алдалтын 

хувь хэмжээ, хугацаа тогтоосон байдалд хяналт, шалгалт хийх аян”-ыг зохион 

байгуулж, нийт 63,341 даатгуулагч хамрагдсанаас 3,742 зөрчил илрүүлэн, 997 

иргэний хөдөлмөрийн чадвар алдалтын хувь, хугацааг цуцалснаар жилд 4.2 тэрбум 

төгрөгийг  хэмнэж ажилласан.  

Засгийн газрын 2021 оны 67 дугаар тогтоолоор эмнэлэг хөдөлмөрийн 

магадлалын үйл ажиллагаа, бүтэц зохион байгуулалтыг боловсронгуй болгох, 

үйлчилгээний чанарыг сайжруулах чиглэлээр “Эмнэлэг хөдөлмөрийн магадлах 

комиссын дүрэм“-ийг шинэчлэн батлууллаа. 

 

6. СУРГАЛТ, СУРТАЛЧИЛГАА, ОЛОН НИЙТТЭЙ ХАРИЛЦАХ 

 

 Нийгмийн даатгалын салбарын хэмжээнд албан хаагчдын мэдлэг, ур 

чадварыг дээшлүүлэх чиглэлээр нийт 951 удаагийн сургалтыг зохион байгуулж, 

давхардсан тоогоор 16,458 албан хаагчийг хамруулсан байна.  

 Ажил олгогч, даатгуулагчийн Нийгмийн даатгалын тухай хууль тогтоомжийн 

ойлголтыг дээшлүүлэх чиглэлээр 5,072 удаагийн сургалтыг явуулж, 6,529 аж ахуйн 

нэгжийн 193,969 иргэд, даатгуулагчид оролцов.  

 Нийгмийн даатгалын салбарын хэмжээнд 596 удаагийн явуулын үйлчилгээ, 

нээлттэй өдөрлөгийг зохион байгуулж, 288,543 иргэд, даатгуулагчийг хамруулж, 

Нийгмийн даатгалын талаар мэдээлэл, зөвлөгөө үйлчилгээ өгч ажилласан.         

 Динамик сургалтын платформыг ашиглан 2,544 ажил олгогчдод Нийгмийн 

даатгалын тайланг цахимаар илгээхтэй холбоотойгоор тоон гарын үсэг ашиглах, 

цахим дэвтэр олгох сургалтыг зохион байгуулж, оролцсон Аж ахуйн нэгж 

байгууллагуудад тоон гарын үсгийн бүртгэлийн хураамжаас чөлөөлөв. 

 Хэвлэл мэдээллийн 148 (давхардсан тоогоор) байгууллагаар дамжуулан 641 

удаагийн давтамжтайгаар Нийгмийн даатгалын хууль тогтоомж, үйл ажиллагаа, 

үйлчилгээний талаарх мэдээллийг иргэд, даатгуулагчдад хүргэж, хэвлэл 

мэдээллийн байгууллагыг эх сурвалж, мэдээллээр хангасан байна. 

 Нийгмийн даатгалын үйлчилгээний талаарх санал хүсэлтийг @sigomongolia, 

@zmedeelel хуудасны чатботоор хүлээн авч, 37,758 иргэнийг мэдээллээр хангаж, 

5,408 иргэнд тухайлсан зөвлөгөө өгч, 144 гомдлыг шийдвэрлэв. 

6. ХЯНАЛТ ШАЛГАЛТ 

Нийгмийн даатгалын үндэсний зөвлөлийн 2021 оны 17 дугаар тогтоол, Ажлын 

албаны даргын 2021 оны А/17 дугаар тушаалын дагуу Ажлын албаны алба хаагчид 

2021 оны 10-11 дүгээр сард Нийслэлийн 9 дүүргийн Нийгмийн даатгалын 

хэлтсүүдэд хууль тогтоомжийн хэрэгжилт, тогтоол шийдвэрийн хэрэгжилт, хүний 

нөөц, цахим үйл ажиллагааны явц, үр дүн, цаашид авах арга хэмжээ, үйл 

ажиллагааны санхүүжилтийн байдалтай танилцаж, хяналт шалгалтыг хийсэн.  

 Нийгмийн даатгалын салбарын хэмжээнд төлөвлөгөөт хяналт шалгалтад 609 

аж ахуйн нэгж, байгууллага хамрагдаж, 536 аж ахуйн нэгж, байгууллагад 368.2 сая 

төгрөгийн торгууль шийтгэвэр ноогдуулснаас 354.0 сая төгрөгийг төлж, 

барагдууллаа. 

Улсын хэмжээнд нийт 46.3 мянган аж ахуй нэгж байгууллагын 739,4 мянган 

даатгуулагчийн 1,738.7 сая төгрөг, 207.3 мянган сайн дурын даатгуулагчийн 99.7 

сая төгрөгийн шимтгэлээс чөлөөлсөн үндэслэлийг аймаг, дүүргийн Нийгмийн 

даатгалын хэлтсийн дотоод хяналт шалгалтаар шалгаж байна.  

 2020-2021 онд аймаг, дүүргийн Нийгмийн даатгалын хэлтэст хийгдсэн 

шалгалтаар илэрсэн зөрчилд Улсын байцаагчийн актаар тогтоогдсон торгууль 

төлбөрийн барагдуулаагүй үлдэгдэл нийт 592.4 сая төгрөг байгаа бөгөөд 

тайлангийн хугацаанд энэхүү төлбөрийн 27.9 хувь буюу 165.3 сая төгрөгийг 

барагдуулсан байна. 

 

7. ГАДААД ХАРИЛЦАА, ХАМТЫН АЖИЛЛАГАА 

 

 Монгол Улсад албан ёсоор оршин суудаг, ажил хөдөлмөр эрхэлж байгаа 

болон эрхэлж байсан ОХУ-ын 77, ОХУ-д албан ёсоор оршин суудаг болон ажиллаж 

байсан МУ-ын 8, Украин Улсын 1, нийт 86 иргэний материалыг хүлээн авч, ОХУ-ын 

тэтгэврийн фонд, холбогдох газруудад илгээгээд байна. Мөн 121 иргэний 

ажилласан жилийн тодорхойлолт хүссэн албан бичгийг Монгол-Оросын хамтарсан 

аж ахуйн нэгж, холбогдох байгууллагуудад хүргүүлсэн.   

БНСУ-ын Үндэсний тэтгэврийн даатгалын сангаас 55 иргэн 133.1 сая вонн 

нэхэмжилж, 40 иргэн 127.5 сая вонны шимтгэлээ буцаан авсан бөгөөд 10 иргэний 

нэхэмжлэх шалгагдаж байна. Тайлант хугацаанд БНСУ-д хөдөлмөр эрхэлж байгаа 

иргэдээс Нийгмийн даатгалын санд нийт 2.7 тэрбум төгрөгийн Нийгмийн даатгалын 

шимтгэлийн орлогыг төвлөрүүлж, Нийгмийн даатгалын шимтгэлээс чөлөөлөх, 

ажилгүйдлийн даатгалын сангаас дэмжлэг үзүүлэх тухай хуулийн дагуу 641 сайн 

дурын даатгуулагчдад 81.2 сая төгрөгийн чөлөөлөлт үзүүллээ. Мөн 752 

даатгуулагчийн Нийгмийн даатгалын дэвтрийг баталгаажуулж, 20 даатгуулагчид 

Нийгмийн даатгалын дэвтэр шинээр олгож, давхардсан тоогоор 15.8 мянган хүнд 

Нийгмийн даатгалын тухай хууль тогтоомж, БНСУ-ын Үндэсний тэтгэврийн 

даатгалын сангаас буцаан олголт авах талаар мэдээлэл, заавар зөвлөгөө өгч, 

сурталчиллаа.  

Монгол Улсын 35 иргэн БНУУ-аас 32.5 сая төгрөгийн тэтгэвэр авсны дээр тус 

улсад ажилласан жилээ баталгаажуулж, өндөр насны тэтгэвэр тогтоолгох хүсэлт 

гаргасан 6 иргэний тэтгэврийг шинээр тогтоож, 39 иргэний холбогдох материалыг 

илгээгээд байна. 

8. ДОТООД ҮЙЛ АЖИЛЛАГАА   

 

 8.1 Хүний нөөц 

 Салбарын хэмжээнд батлагдсан орон тоогоор 1,436 (100%) ажилтан, албан 

хаагч ажиллаж байгаагаас санхүү, эдийн засгийн мэргэжилтэй 818 (57.0%), хуульч 

66 (4.6%), бусад мэргэжлийн албан хаагч 552 (38.4%) байна.  

График 10. Нийгмийн даатгалын байгууллагын албан хаагчдын албан тушаалын ангилал, 

тоо 

 

Нийгмийн даатгалын салбарын ажилтнуудын 70.9 хувь нь эмэгтэйчүүд, 54.9 

хувь нь 40 хүртэлх насны хүмүүс байна. 

Хүснэгт 8. Нийгмийн даатгалын байгууллагын албан хаагчдын нас, хүйсийн мэдээлэл 

№ Нас Тоо Хүйс Тоо 

1 30 хүртэлх 277 Эрэгтэй 417 

2 31-40 511 Эмэгтэй 1019 

3 41-50 416 - - 

4 51-60 232 - - 

Санхүү, төсвийн үйл ажиллагаа 

Нийгмийн даатгалын байгууллагын 2021 оны үйл ажиллагааны зардалд 27.1 

тэрбум төгрөг батлагдсанаас 26.6 тэрбум төгрөгийг зарцуулж, 0.5 тэрбум төгрөгийг 

хэмнэсэн байна. Нийт урсгал зардлын 71.0 хувь буюу 19.0 тэрбум төгрөгийг 

Нийгмийн даатгалын салбарын 1.4 мянган ажилтан, албан хаагчдын цалин хөлс, 

Нийгмийн даатгалын шимтгэлд зарцуулав.  

161

127

1148
үүнээс улсын 
байцаагч 872

Төрийн үйлчилгээний албан хаагч

Гэрээт ажилтан

Төрийн жинхэнэ албан хаагч

График 11. Нийгмийн даатгалын байгууллагын үйл ажиллагааны зардал /тэрбум. төг/ 

 

Шилэн дансны тухай хуулийн хэрэгжилт 

 

Нийгмийн даатгалын салбарын хэмжээнд Шилэн дансны тухай хууль, Засгийн 

газрын 2016 оны 29 дүгээр тогтоолоор баталсан “Шилэн дансны цахим хуудсанд 

тавигдах мэдээллийн агуулга, нийтлэг стандартыг тогтоох журам”-д заасны дагуу 

шилэн дансны цахим хуудсанд Нийгмийн даатгалын ерөнхий газар, түүний харьяа 

33 байгууллага Нийгмийн даатгалын сангийн 31 салбар эрх, нийт 238 хэрэглэгчээр 

хандан Нийгмийн даатгалын сангийн болон байгууллагын шилэн дансны 

мэдээллийг төсөв, гүйцэтгэлийн 9, хөрөнгө оруулалт, тендер, худалдан авалтын 5, 

бусад 7, нийт 21 төрлийн мэдээллийг байршуулсан. 

Нийгмийн даатгалын төв, орон нутгийн байгуулагууд 2021 оны жилийн эцсийн 

байдлаар нийт 10,069 мэдээллийг байршуулахаас 10,031 мэдээллийг мэдээлж, 

мэдээлэл байршуулалт 99.6 хувьтай байна. Үүнээс:  

 Хугацаанд нь байршуулсан мэдээлэл 9,357, биелэлт 92.9% 

 Хугацаа хоцроосон мэдээлэл 674, нийт байршуулбал зохих мэдээллийн 

6.7% 

 Мэдээлээгүй 38, нийт байршуулбал зохих мэдээллийн 0.4%-ийг эзэлж 

байна. 

 

 

 

 

---оОо--- 

24.8

27.2

26.8

Төлөвлөгөө Гүйцэтгэл


